
ՀԱՅՏԱՐԱՐՈՒԹՅՈՒՆ

«ԿՈՆՎԵՐՍ ԲԱՆԿ» ՓԲԸ-Ի
ՍՈՑԻԱԼԱԿԱՆ ՑԱՆՑԵՐԻ և ԿՈՐՊՈՐԱՏԻՎ ԲԼՈԳԻ
ԿԱՌԱՎԱՐՄԱՆ ՀԱՄԱՐ ԲԱՑ ՄՐՑՈՒՅԹԻ ԱՆՑԿԱՑՄԱՆ ՄԱՍԻՆ

                                                                                         «16»-ը հոկտեմբերի, 2024թ.

1. Ընդհանուր պայմաններ
«Կոնվերս Բանկ»  ՓԲԸ-ն  /այսուհետ՝ Բանկ/ հայտարարում է բաց ընթացակարգով մրցույթ /այսուհետ՝ Մրցույթ/` Բանկի սոցիալական ցանցերի և կորպորատիվ բլոգի /այսուհետ՝ Բլոգ/ կառավարման համար ՍՄՄ ընկերություն  /այսուհետ նաև՝ Ծառայություններ մատուցող / ընտրելու նպատակով:

Նպատակը՝ ընտրել ՍՄՄ ոլորտում համապատասխան որակավորում ունեցող պրոֆեսիոնալ ընկերություն, որը կզբաղվի Բանկի սոցիալական ցանց/եր/ի կամ բոլոր ցանցերի ու Բլոգի միասնական կառավարմամբ: Ծառայություններ մատուցողները կարող են դիմել ընդհանրական՝ ինչպես Բանկի բոլոր սոցիալական ցանցերի և Բլոգի կառավարման, այնպես էլ առանձին ցանց/եր/ի ու Բլոգի հավաքածուի կառավարման համար: 
Մրցութային հայտերի ընդունման վերջնաժամկետն է՝ 10.11.2024 թվականը` ժամը 18:00-ն: Մրցութային հայտերը, կազմված սույն հայտարարության և կից հավելված 1-ի համաձայն, անհրաժեշտ է ներկայացնել «Կոնվերս բանկ» ՓԲԸ-ի Գլխավոր գրասենյակ` ք. Երևան, Վ. Սարգսյան 26/1 հասցեով, առձեռն, փակ, կնքված և ստորագրված ծրարով (Բանկի Գրասենյակային Գործառնությունների բաժնի առաջատար մասնագետ Լենա Շարբատյանին, ներքին հեռախոսահամար՝ 2350, 1238) կամ ուղարկել conversebank@conversebank.am էլեկտրոնային փոստի հասցեին՝ subject դաշտում պարտադիր նշելով մրցույթի անվանումը «Կոնվերս բանկ» ՓԲԸ սոցիալական ցանցերի և կորպորատիվ բլոգի կառավարման համար առաջարկ»:
Մրցութային հայտի ծրարի վրա կատարվում են հետևյալ գրառումները.

1. «Կոնվերս բանկ» ՓԲԸ,
2. «Կոնվերս բանկ» ՓԲԸ սոցիալական ցանցերի և կորպորատիվ բլոգի կառավարման համար մրցութային հայտ»,
3. Ծառայություններ մատուցողիանվանումը, ՀՎՀՀ-ն, հասցեն, հեռախոսահամարը, էլեկտրոնային փոստի հասցեն, ինտերնետային կայքի հասցեն (առկայության դեպքում),
4. Չբացել մինչև մրցույթի հայտերի բացման նիստը:

Մրցույթին մասնակցելու համար յուրաքանչյուր ընկերություն ներկայացնում է իր կողմից մատուցվող ծառայությունների ամբողջական ցանկը, որում պետք է լինի.
· Սոցիալական ցանցերի և Բլոգի կառավարում 
· Գովազդային արշավների մշակման և գործարկման ծառայություններ 
· Ակտիվացիաների/ծառայությունների պլանավորում և ռազմավարական ուղեկցում 
· Նախագծերի կառավարում և ուղեկցում էլ․ փոստով և Wrike առաջադրանքների կառավարման պլատֆորմով: 

2. Վճարումը կատարվելու է Time & Material համակարգով, որը ենթադրում է ծառայությունների արժեքի հաշվարկ՝ ըստ փաստացի ծախսված ժամանակի և նյութերի:

3. Բանկի Սոցիալական ցանցեր և Բլոգ․

1) Facebook Converse Bank (հայերեն) 
2) Facebook Converse Business (հայերեն) 
3) Instagram Converse Bank (հայերեն) 
4) Telegram (ռուսերեն)  
5) Linkedin (անգլերեն) 
6) Blog (հայերեն, ռուսերեն, անգլերեն) 
7) TikTok (հայերեն)

4. Ծառայություններ մատուցողի առաջադրանքները.

· 2025թ․-ի սոցիալական ցանցերի և Բլոգի կառավարման ռազմավարության մշակում,
· Կոնտենտի պլանավորում (Content Plan-ի ստեղծում) չորս եռամսյակների համար՝ յուրաքանչյուր սոցիալական ցանցի և Բլոգի համար 
· Առաջին 	եռամսյակ 	– մինչև 2024թ. դեկտեմբերի 20, 
· Երկրորդ 	եռամսյակ 	- մինչև 2025թ.-ի փետրվարի 20,
· Երրորդ եռամսյակ - մինչև 2025թ.-ի ապրիլի 20, 
· Չորրորդ եռամսյակ - մինչև 2025թ.-ի հունիսի 20 

5. Աշխատանքի փուլեր

Համաձայն 	ՍՄՄ 	ռազմավարության՝ ակտիվացիաների/ ծառայությունների պլանի 	մշակում 	և համաձայնեցում, ինչպես նաև հաստատում Բանկի հետ՝  
· Ակտիվացիաների քանակ 
· Ակտիվացիաների տեսակներ 
· Ակտիվացիաների ձևեր 
· Գովազդային բյուջե 
· Ակտիվացիաների KPI – ի 

6. Կոնտենտի մշակում և համաձայնեցում Բանկի հետ՝  
· Տեքստային կոնտենտ սոցիալական ցանցերի և Բլոգի համար 
· Վիզուալ կոնտենտ (գրաֆիկական դիզայն, լուսանկարներ, տեսանյութեր) 

7. Նախնական պլանավորում Wrike հարթակի միջոցով 
8. Լրացուցիչ հաստատում Բանկի հետ՝ Կոնտենտի և ակտիվացիաների  
9. Արշավի կառավարում նշված ժամանակատվածում 
10. Հաշվետվություն. Կատարված աշխատանքի վերաբերյալ հաշվետվությունների ներկայացում սահմանված ձևաչափով՝ հաշվետու ժամանակահատվածի ավարտից ոչ ուշ քան 5 աշխատանքային օրվա ընթացքում։ Հաշվետու ժամանակահատվածը՝ ամիս և եռամսյակ։ 
11. Պահանջներ Ծառայություններ մատուցողին․ 
Ծառայություններ մատուցողը պարտավոր է լրացնել և ներկայացնել հայտարարությանըկից հավելվածը, որտեղ պետք է նշված լինի հետևյալը․  
· Մատուցված ծառայությունների ամբողջական ցանկ 
· Յուրաքանչյուր ծառայության արժեքը  
· Ծառայությունների 	մատուցման 	պայմանները 	(Ժամկետներ, առաջադրանքների ձևաչափ, փոփոխությունների քաղաքականություն, փոփոխությունների արժեք) 
12. Հաղթողի ընտրության չափորոշիչներ և տեսակարար կշիռներ․ 
· Ծառայություններ մատուցողի պորտֆոլիո – 20 % 
· Աշխատանքի արժեք և կատարման ժամկետ - 50 % 
· Հարցազրույցների արդյունքներ - 20 % 
· Գործող թիմ և թիմում դերերի բաշխում – 10 % 
Հաղթող է ճանաչվում մրցութային հանձնաժողովի կողմից վերջնական որակավորում ստացած այն մասնակիցը, ով սույն Հայտարարությամբ սահմանված պահանջների շրջանակներում կունենա ամենաբարձր գնահատականը, որը կազմվում է վերոնշյալ չափորոշիչների հանրագումարի և տեսակարար կշռի հիման վրա: 
13. Եզրակացություն 
Վերոնշյալ պայմաններին/չափորոշիչներին համապատասխանող ընկերությունները հրավիրվում են մասնակցելու մրցույթին։  

Բանկը ակնկալում է համագործակցել պրոֆեսիոնալ ընկերությունների հետ, որոնք պատրաստ են մատուցել որակյալ ծառայություններ, երկարաժամկետ համագործակցություն և ակտիվ աշխատանք թվային մարքեթինգի և ՍՄՄ ոլորտում։ 
Մրցույթում հաղթող կազմակերպությանը վճարումները կիրականացվեն անկանխիկ` (փոխանցումով) «Կոնվերս բանկ» ՓԲԸ-ում մասնակցի բանկային հաշվի միջոցով:

Գնային առաջարկները պետք է ներկայացվեն` արտահայտված ՀՀ դրամով՝ ներառյալ ՀՀ օրենսդրությամբ նախատեսված հարկերը և այլ վճարները:

Հայտերը պետք է կազմված լինեն հայերենով: 
Հայտնում ենք, որ Բանկը ցանկացած ժամանակ կարող է չեղյալ հայտարարել մրցույթը:

